
Introduksyon 

Sasabihin ng booklet na ito sa iyo ang tungkol sa iyong mga benepisyo sa ngipin. Gusto 

naming malaman mo kung paano gumagana ang programa at paano ka makakakuha 

ng pangangalaga ng ngipin Itago ang handbook na ito para pwede mong basahing 

muli kung mayroon kang mga tanong sa ibang pagkakataon. 

Medi-Cal Dental (Denti-Cal) Program ng California 

Iniaalok ng Medi-Cal ang libre o murang pangangalagang pangkalusugan para sa mga 

karapat-dapat na residente ng California kabilang ang mga benepisyo sa ngipin. 

Ibinibigay ang mga benepisyo sa ngipin sa pamamagitan ng Medi-Cal, kilala rin bilang 

Denti-Cal. Kakailanganin mong ibigay ang iyong Medi-Cal Benefits Identification Card 

(BIC) sa iyong dental provider para makatanggap ng mga serbisyo sa ngipin. Hindi mo 

kailangang mag-apply nang hiwalay para sa Denti-Cal. Ang kalusugan ng ngipin ay 

isang mahalagang bahagi ng pangkabuuang kalusugan. Sakop ng programang Denti-

Cal ang maraming serbisyo para mapanatiling malusog ang iyong mga ngipin. 

Makukuha mo ang karamihan ng iyong mga benepisyo sa Denti-Cal kapag: 

 Pupunta ka sa isang dentista ng Denti-Cal para kunin ang mga saklaw na 

serbisyong kailangan mo 

 Regular kang magpapatingin sa iyong dentista sa Denti-Cal, kahit na wala kang 

problema sa iyong mga ngipin 

 Sundin ang payo ng iyong dentista sa Denti-Cal tungkol sa pangangalaga ng 

ngipin (tulad ng pagsisipilyo at pagpo-floss) 

Kung nakatira ka sa Sacramento County, itatala ka sa Dental Managed Care (DMC) at sa 

isang dentista sa network ng iyong dental managed care plan. Kung nakatira ka sa Los 

Angeles County, maaari mong piliing magpatala sa DMC o manatili sa Denti-Cal. Kung 

magpapatala ka sa DMC, padadalhan ka ng pipiliin mong plano ng isang dental card at 

impormasyon ng iyong benepisyo. Sa lahat ng iba pang county, makukuha mo ang 

pangangalaga ng ngipin gamit ang iyong Medi-Cal beneficiary identification card at 

maaari mong piliin ang sarili mong dentista, kung nakatala siya sa programang Denti-

Cal.  

Paano Gagamitin ang Handbook na Ito 

Mangyaring basahing mabuti ang kabuuan nitong Handbook ng Benepisyaryo. 

Ipinaliliwanag nito kung paano gumagana ang programang Denti-Cal. Nilalaman ng 

handbook na ito ang mahalagang impormasyon tungkol sa: 

 Mga serbisyo sa ngipin na saklaw ng Medi-Cal 

 Paano kukuha ng pangangalaga ng ngipin 

 Paano kukuha ng tulong sa mga ibang wika 

 Ang mga karapatan at responsibilidad mo 

 Paano gagawa ng reklamo 

 Iba pang mahalagang impormasyon tungkol sa mga serbisyo sa ngipin sa 

ilalim ng Medi-Cal 

Gumagamit ang handbook na ito ng ilang salitang dapat mong malaman: 

Denti-Cal Medi-Cal dental fee-for-service program 

Ikaw, Iyong, Aking, Ako, 

Benepisyaryo 

Ang taong karapat-dapat para sa mga benepisyo sa 

ngipin sa Medi-Cal o ang kanilang awtorisadong 

kinatawan. 

Kami, amin, namin Tumutukoy sa Denti-Cal 

Ang iyong dentista  Ang dentista ng Denti-Cal na pipiliin mo para sa iyong 

pangangalaga ng ngipin 
 

Mangyaring basahin ang seksyon na “Mga Salitang Dental at Iba pang mga 

Kahulugan” sa pahina 26. Ipinaliliwanag nito ang maraming salita na may mga espesyal 

o teknikal na kahulugan sa ilalim ng programang Denti-Cal. 

Paano Kami Makakaugnayan 

Telephone Service Center 

Nakahandang tumulong sa iyo ang mga operator ng Telephone Service Center (TSC) 

Lunes hanggang Biyernes sa pagitan ng 8:00 a.m. at 5:00 p.m. Sarado ang TSC sa mga 

pista opisyal ng Estado. Kung mayroon kang mga tanong na hindi nasagot sa booklet 

na ito, pakitawagan kami sa: 

 

Libre ang tawag. Masasagot ng tauhan ng TSC ang anumang mga tanong mo tungkol 

sa pagpunta sa dentista. Matutulungan ka nila sa:  

Denti-Cal Telephone Service Center: 

1-800-322-6384 
 

Teletext Typewriter (TTY): 

1-800-735-2922 

 Paghahanap ng dentista o klinika ng Denti-Cal  

 Mga pangkalahatang tanong tungkol sa programang Denti-Cal 

 Impormasyon tungkol sa mga naaprubahan o hindi naaprubahang serbisyo 

 Availability ng mga serbisyong interpretation 

 Impormasyon tungkol sa share of cost at mga copayment para sa mga saklaw 

na benepisyo sa ngipin. Pagtatakda at pagpapalit ng iskedyul ng appointment 

sa clinical screening 

 Mga reklamo at apela 

 

Anong impormasyon ang makukuha ko mula sa TSC? 

Kapag tatawag ka sa TSC, ikokonekta ka sa automated telephone system. Pipili ka mula 

sa isang listahan ng mga opsyon.  

Maaari kang kumuha ng panlahat na impormasyon sa: 

 Mga saklaw na benepisyo 

 Paano maghain ng State Hearing 

 Humingi ng kopya ng iyong mga rekord ng ngipin 

 Pag-uulat ng mga hinihinalang Pandaraya sa Medi-Cal 

Maaari ka ring makipag-usap sa tauhan ng TSC. 

Ano ang pinakamabuting oras para tawagan ang Denti-Cal 

Telephone Service Center? 

Ang pinakamabuting oras para tawagan ang Denti-Cal TSC ay anumang oras sa pagitan 

ng 8:00 a.m. at 5:00 p.m. Lunes hanggang Biyernes. 

Tulong sa Wika 

Paano kung gusto kong makipag-usap sa wikang bukod sa Ingles? 

Kung mas gusto mong makipag-usap sa isang wikang bukod sa Ingles, tawagan ang 

TSC. Matutulungan ka ng aming mga tauhan sa Ingles at Espanyol. Kung ibang wika ang 

ginagamit mo, sabihin sa tauhan ng TSC kung anong wika ang ginagamit mo, mayroon 

kaming mga interpreter na matatawagan namin para tumulong. 

Matutulungan ka rin ng mga tauhan ng TSC para maghanap ng dentista ng Denti-Cal na 

nakapagsasalita sa iyong wika o na may tauhan sa opisina na nakapagsasalita sa iyong 

wika. 

Pwede ba akong gumamit ng interpreter kapag makikipag-usap ako 

sa dentista sa telepono? 

Oo. Kung kailangan mo ng interpreter o tulong sa mga serbisyo sa wika, tawagan ang 

TSC. Maaari ka nilang bigyan ng interpreter. 

Pwede ba akong gumamit ng interpreter sa opisina ng dentista? 

Oo. Kung ang dentista ay hindi nakapagsasalita sa iyong wika, may karapatan ka sa 

isang interpreter nang walang bayad, kabilang ang interpreter ng sign language. Maaari 

mong tawagan ang TSC at humingi ng interpreter para tumulong sa pagpapaliwanag ng 

mga salitang dental. Kabilang dito ang sasabihin ng dentista sa iyo sa iyong pagbisita, 

mga pagpapaliwanag ng iyong plano ng pangangalaga, o para makipag-usap sa mga 

tauhan ng dentista.  

Kung darating ka sa iyong appointment at kailangan mo ng interpreter sa opisina ng 

dentista, ikaw o ang iyong dentista ay maaaring tumawag sa TSC. Ikokonekta ka ng TSC 

sa isang kinatawan na pwedeng maging interpreter sa wikang ginagamit mo. 

Denti-Cal Website 

Paano ko hahanapin ang Denti-Cal website? 

Makikita mo ang Denti-Cal Website sa: www.denti-cal.ca.gov  

Anong impormasyon ang nasa Denti-Cal website? 

Ang Denti-Cal website ay may sari-saring mahalagang impormasyon tungkol sa Medi-

Cal Dental Program kabilang ang: 

 Mag-apply para sa Medi-Cal 

 Impormasyon para sa Pakikipag-ugnayan 

 Mga Pamamaraang Dental 

 Maghanap ng Isang Dentista 

 Mga Form 

 Mga Madalas na Itinatanong (mga FAQ) 

 Iba pang Impormasyon 

http://www.denti-cal.ca.gov/

 Tulong 

 Mga Publikasyon 

Makikita mo rin ang mga sagot sa mga karaniwang itinatanong at mga toll-free na 

numero ng telepono para sa TSC. 

Paggamit ng mga Serbisyo sa Ngipin sa Ilalim ng Medi-Cal 

Paano ko malalaman kung maaari akong tumanggap ng mga 

serbisyo sa ngipin? 

Ang karamihan ng mga taong karapat-dapat para sa Medi-Cal ay karapat-dapat din na 

makakuha ng mga serbisyo sa ngipin. Hindi mo kailangang mag-apply nang hiwalay 

para makakuha ng mga serbisyo sa ngipin. Kailangan mong ibigay ang iyong BIC sa 

iyong dental provider para makatanggap ng mga serbisyo sa ngipin. Kung may mga 

tanong ka o gusto mong alamin kung karapat-dapat ka para sa mga benepisyo sa 

Medi-Cal dental program, tawagan ang TSC. 

 

Mga Benepisyo sa Denti-Cal 

Ibinibigay ng seksyong ito ang buod ng pangangalaga ng ngipin na saklaw ng Medi-

Cal.  

Ano ang mga available na benepisyo sa ngipin sa ilalim ng 

Programang Medi-Cal? 

Nasa ibaba ang maikling sangguniang gabay sa mga benepisyo para sa mga benepisyaryo 

simula Enero 1, 2018. Nakabatay ang mga benepisyo sa mga aid code at kung saan nakatira ang 

benepisyaryo. Makikita rin ang karagdagang impormasyon sa Denti-Cal website sa www.denti-

cal.ca.gov. 

http://www.denti-cal.ca.gov/
http://www.denti-cal.ca.gov/

 Benepisyo   Hindi benepisyo 

Pamamaraan 
Full 

Scope** 
Restricted 
Scope** 

Nauugnay sa 
Pagbubuntis** 

 Pagtira sa isang 
Pasilidad (SNF/ICF) 

Ebalwasyon ng Bibig (Mas bata 

sa edad na 3)*    

 

 

Unang Eksaminasyon (Edad 3 
pataas)    

 

 

Pana-panahong Eksaminasyon 

(Edad 3 pataas)    
 

 

Prophylaxis    
 

 

Fluoride    
 

 

Mga Serbisyong 
Pagpapanumbalik – 
Amalgams/Composites/  
Pre-fabricated Crowns 

  
 

 

 

 

Mga Crown na Prinoseso sa 

Laboratoryo*    

 

 

Scaling at Root Planing*    
 

 

Debridement ng Buong Bibig    
 

 

Pagmementenang Periodontal    
 

 

Mga Anterior Root Canal    
 

 

Mga Posterior Root Canal    
 

 

Mga Di Buong Pustiso    
 

 

Mga Buong Pustiso    
 

 

Mga Pagbubunot/Operasyon sa 
Bibig at Mukha at Pang-itaas na 
Panga (Maxillofacial) 

   

 

 

Mga Serbisyong Pang-emergency    
 

 

Mga Eksepsyon: 

May ilang eksepsyon sa mga benepisyo sa itaas (namarkahan ng ganitong simbolo*). **Tingnan 

ang mga Salitang Dental at Iba pang mga Kahulugan sa pahina 26. 

Sasabihin ng iyong dentista kung aling mga serbisyo ang saklaw at hindi saklaw ng 

Denti-Cal. Matutulungan ka ng iyong dentista na magdesisyon sa pinakamabuting 

paggamot, at kung anong mga serbisyo ang makukuha mo sa ilalim ng programang 

Medi-Cal. Sa una mong pagbisita, ipakita ang iyong BIC sa iyong dentista para ma-

access nila ang iyong mga benepisyo sa ngipin. 

May mga limitasyon ba kung magkano ang babayaran ng Medi-Cal 

para sa mga saklaw na serbisyo sa ngipin sa isang taon? Magkaiba 

ba para sa mga bata at matatanda?  

Walang taunang limitasyon para sa mga saklaw na serbisyo sa ngipin ng mga bata. Ang 

ibinabayad ng Medi-Cal para sa mga partikular na serbisyo sa ngipin para sa mga 

benepisyaryong 21 taong gulang o higit pa ay limitado sa $1,800 kada tao para sa 

bawat taon sa kalendaryo. Ang mga serbisyo sa ngipin na kinakailangan dala ng medikal 

na dahilan ay maaaring pahintulutang lumampas sa limitasyong $1,800. Walang 

taunang limitasyon para sa mga benepisyaryong 21 taong gulang o mas matanda na 

nakatira sa isang nursing facility. 

May mga karagdgang benepisyo ba para sa mga pasyente na may 

mga espesyal na pangangailangan? 

Maliban sa ilang eksepsyon, ang mga saklaw na serbisyo sa ngipin ay pareho para sa 

lahat. Gayunpaman, ang mga pasyenteng may mga espesyal na pangangailangan ay 

maaaring may kondisyon ng katawan, pag-uugali, pag-debelop, o emosyon na 

naglilimita sa kakayahan ng dentistang isagawa ang isang eksaminasyon. Sa mga 

ganitong kaso, kung magdesisyon ang dentista na kailangang patulugin ang pasyente 

para makakuha ng paggamot ng ngipin hihingi ang dentista ng pag-apruba mula sa 

Denti-Cal. 

Anong mga benepisyo ang available para sa mga bata? 

Kung ikaw o ang iyong anak ay wala pang 21 taon, maaaring karapat-dapat ka para sa 

mga karagdagang serbisyo sa ngipin sa ilalim ng Early and Periodic Screening, 

Treatment, and Diagnostic (EPSDT) program.  

Anong mga benepisyo ang available para sa mga babaeng buntis? 

Kung buntis ka, kahit ano pang uri ang Medi-Cal mo, matatanggap mo ang lahat ng 

saklaw na pamamaraan sa ngipin kung matutugunan mo ang lahat ng iba pang mga 

hinihingi ng Denti-Cal para sa pamamaraang iyon. Magiging karapat-dapat ang mga 

buntis na benepisyaryo na tanggapin ang lahat ng serbisyong ito nang 60 araw matapos 

manganak. Matapos silang manganak, nagpapatuloy ang pagiging karapat-dapat 

hanggang sa katapusan ng buwan kung kailan nagaganap ang ika-60 araw. 

Mga Dentista ng Denti-Cal 

Makakakuha ka ng pangangalaga ng ngipin mula sa sinumang dentista ng Denti-Cal 

(isang dentistang nakatala sa Medi-Cal para magbigay ng mga serbisyo sa ngipin). 

Tawagan ang opisina ng dentista at itanong kung tumatanggap pa rin sila ng Medi-Cal 

at kung tumatanggap sila ng mga bagong pasyente. Pakibasa ang seksyong ito para 

malaman mo kung paano maghahanap ng dentista sa programang Denti-Cal. 

Paano ako maghahanap ng Dentista ng Denti-Cal? 

Maaari mong piliin ang sinumang dentista ng Denti-Cal. Maaari mong tawagan ang TSC 

para humingi ng tulong sa paghahanap ng mga dentista ng Denti-Cal sa iyong lugar. 

Maaari ka ring maghanap ng dentista ng Denti-Cal online sa pamamagitan ng pagbisita 

sa Denti-Cal website sa: https://www.denti-cal.ca.gov/find-a-dentist/home. Pwede ka 

ring maghanap ng dentista sa Insure Kids Now website sa: 

https://www.insurekidsnow.gov/coverage/find-a-dentist/index.html. 

Paano kung wala akong makitang dentistang tumatanggap ng Denti-

Cal sa aking lugar? 

Para sa tulong sa paghahanap ng mga dentista ng Denti-Cal sa iyong lugar, tawagan 

ang TSC. 

 

Paano kung kailangan kong magpatingin sa isang espesyalista sa 

ngipin? 

Maaari kang irekomenda ng iyong dentista sa Denti-Cal sa ibang dentista para sa 

espesyalisadong paggamot. Tawagan ang TSC para sa tulong sa pagtatakda ng iyong 

pagbisita sa isang espesyalista sa ngipin. 

Pwede ba akong pumunta sa isang klinika para sa aking mga 

serbisyo sa ngipin? 

Oo. Maraming klinika ang tumitingin ng mga pasyente ng Medi-Cal at nagbibigay ng 

mga serbisyo sa ngipin. Pwede kang magpatingin at magpagamot ng ngipin sa isang 

klinika basta’t aprubado ang klinika na tumanggap ng Medi-Cal at nagbibigay ng mga 

 

Denti-Cal Telephone Service Center: 

1-800-322-6384 

Teletext Typewriter (TTY): 

1-800-735-2922 

https://www.denti-cal.ca.gov/find-a-dentist/home
https://www.insurekidsnow.gov/coverage/find-a-dentist/index.html

serbisyo sa ngipin bilang bahagi ng kanilang mga saklaw na serbisyo. Maaari mong 

tawagan ang TSC para tulungan kang maghanap ng klinika sa iyong county, o maaari 

mong tingnan ang listahan ng mga klinika sa county sa Denti-Cal website sa: 

https://www.denti-cal.ca.gov/Beneficiaries/Denti-Cal/Dental_Clinics_Serving_Medi-

Cal_Beneficiaries/. 

Paano kung magpunta ako sa isang dentistang hindi dentista ng 

Denti-Cal? 

Babayaran lamang ng programang Denti-Cal ang mga serbisyong kukunin mo mula sa 

dentistang nakatala sa programang Denti-Cal. Kung pupunta ka sa isang dentistang 

hindi nakatala sa Denti-Cal, kakailanganin mong bayaran ang anumang mga serbisyo sa 

ngipin na kukunin mo. 

Pwede ba akong magpalit ng dentista? 

Oo. Pwede kang bumisita sa sinumang dentista na nakatala sa Denti-Cal at 

tumatanggap ng mga bagong pasyente. Kung nakatala ka sa isang plano ng DMC, 

pwede mo ring hilinging maitalaga ka sa ibang dentista. 

Ilang beses ako pwedeng magpalit ng dentista? 

Walang limitasyon sa pagpapalit ng dentista. Gayunpaman, may mga limitasyon sa 

pagkuha ng parehong paggamot mula sa iba’t ibang dentista (halimbawa, paglilinis). 

Iminumungkahi naming pumili ka ng dental home na may dentista ng Denti-Cal. 

Paano nakakatulong sa akin ang pagpunta sa parehong dentista? 

Ang pagpapatingin sa parehong dentista para sa iyong mga regular na check-up at 

pangangalaga ay mapapakinabangan mo sa maraming paraan: 

 Makakakuha ka ng mga regular na paalala para sa iyong susunod na pagbisita 

 Matutulungan ka ng iyong dentista na maghanap ng espesyalista sa ngipin 

kung kailangan mo ng paggamot na hindi maibibigay ng iyong regular na 

dentista 

 Malalaman ng iyong dentista ang kasaysayan ng iyong kalusugan at 

makakatulong para makita nang maaga ang mga problema upang makakuha 

ka ng paggamot bago lumala ang mga ito 

Pwede ba akong magpalit ng dentista sa gitna ng paggamot? 

Kung naaprubahan ang iyong mga serbisyo sa ngipin para sa isang dentista at gusto 

mong palitan ang iyong dentista, kailangang gumawa ka ng sulat para hilingin ang 

https://www.denti-cal.ca.gov/Beneficiaries/Denti-Cal/Dental_Clinics_Serving_Medi-Cal_Beneficiaries/
https://www.denti-cal.ca.gov/Beneficiaries/Denti-Cal/Dental_Clinics_Serving_Medi-Cal_Beneficiaries/


Handbook ng Benepisyaryo ng mga Serbisyo sa Ngipin ng Medi-Cal sa California 

Mayo 2018   Pahina | 10 

pagpapalit. Ibigay ang sulat sa iyong bagong dentista para ipadala sa Denti-Cal kasama 

ang kanyang kahilingan para sa paunang awtorisasyon. Maglalabas ang Denti-Cal ng 

bagong pag-apruba sa iyong bagong dentista para sa nalalabing mga serbisyo. 

Pagkuha ng Pangangalaga ng Ngipin 

Paano ako magtatakda ng appointment sa isang dentista ng Denti-

Cal? 

Tawagan ang opisina ng dentista para magtakda ng appointment. Sabihin sa dentista na 

saklaw ka ng Medi-Cal at hingin sa dentistang kumpirmahin na siya ay isang dentista ng 

Denti-Cal. Kung kailangan mo ng tulong sa paggawa ng appointment, tawagan ang TSC. 

Ano ang kailangan kong dalhin kapag pupunta ako sa dentista? 

Dalhin ang iyong BIC at ID na may larawan tulad ng lisensiya sa pagmamaneho o State 

ID card. Sa mga kasong tulad ng foster children, kung hindi pa natanggap ng foster 

parents ang BIC, pwedeng gamitin ang Social Security Number para patunayan ang 

pagiging karapat-dapat. Kung mayroon kang iba pang dental coverage, dalhin ang 

impormasyong iyon at ipakita sa iyong dentista. 

Gaano kadalas ako dapat pumunta sa dentista? 

Ang malulusog na ngipin at gilagid ay mahalagang bahagi ng pangkabuuang 

kalusugan. Sasabihin sa iyo ng dentista kung gaano kadalas ka dapat magpunta para sa 

mga regular na checkup - karaniwan tuwing 6 hanggang 12 buwan. Bilang bahagi ng 

iyong regular na checkup, gagawa ang iyong dentista ng isang plano para sa anumang 

paggamot o mga follow-up na pagbisita na maaaring kailanganin mo. 

Kung mayroon kang mga di inaasahang problema o isyu sa ngipin sa pagitan ng iyong 

mga regular na nakatakdang pagbisita, tawagan ang opisina ng iyong dentista para 

humingi ng tulong. Tawagan kaagad ang iyong dentista kung mayroon kang pinsala sa 

bibig o nakakaramdam ka ng pananakit. 

Kailan dapat pumunta ang aking sanggol sa dentista? 

Dapat bumisita ang iyong sanggol sa dentista kapag lumabas ang kanyang unang 

ngipin o sa kanyang unang kaarawan, alinman ang mas mauuna. Pagkatapos ng 

kanyang unang pagbisita, dapat magkaroon ang iyong anak ng checkup ng ngipin 

tuwing anim na buwan, kabilang ang eksaminasyon at paglilinis. Maaari kang makakuha 

ng karagdagang impormasyon, mula sa Dental Outreach brochure para sa mga 

Benepisyaryong Edad 0-3 sa Denti-Cal website sa: https://www.denti-

cal.ca.gov/Beneficiaries/Denti-Cal/Beneficiary_Flyers_Brochures/. 

Sinusuportahan ng Medi-Cal ang inirerekomenda ng Samahan ng mga Pambatang 

Dentista sa Amerika na iskeyul para sa mga serbisyo sa ngipin para makaiwas sa sakit, 

na maaaring ibigay sa karamihan ng mga bata. Ang mga batang may mga espesyal na 

pangangailangan sa pangangalagang pangkalusugan o karamdaman o trauma ay 

maaaring mangailangan ng ibang grupo ng mga serbisyo at/o iskedyul. Aalamin ng 

dentista ng iyong anak ang pinakamabuting iskedyul ng mga serbisyo para maka-iwas 

sa sakit ang iyong anak. 

Ano ang mangyayari kung mayroon akong emergency? 

Sa mga regular na oras ng trabaho, tawagan ang iyong dentista at ipaliwanag ang iyong 

problema. Kung hindi mo matawagan ang iyong dentista, tawagan ang TSC sa pagitan 

ng 8 a.m. at 5 p.m., Lunes hanggang Biyernes, para sa tulong sa pagkuha ng 

pangangalaga ng ngipin. 

Kung kailangan mo ng pang-emergency na mga serbisyo sa ngipin pagkatapos ng mga 

oras ng trabaho, dapat mong sundin ang mga tagubilin sa mensaheng sagot ng iyong 

dentista pagkatapos ng mga oras ng trabaho. Pumunta sa pinakamalapit na emergency 

room para kumuha ng pangangalaga kung hindi mo matawagan ang opisina ng iyong 

dentista o kung wala kang dentista ng Denti-Cal. 

Ano ang ibig sabihin ng “pangangailangang medikal”? 

Ang pangangailangang medikal ay tumutukoy sa mga pamantayang ginagamit para 

magdesisyon kung ang mga saklaw na serbisyo ay kinakailangan at naaangkop para sa 

paggamot ng mga ngipin, gilagid, at mga pansuportang istraktura ayon sa mga 

pamantayan ng panunungkulang kinikilala ng mga propesyonal. Bisitahin ang Mga 

Salitang Dental at Mga Iba pang Kahulugan sa pahina 26 para sa karagdagang 

impormasyon. 

Paano kung gusto kong kumuha ng pangalawang opinyon? 

Kung gusto mo ng pamamaraan sa ngipin na sinasabi ng iyong dentistang hindi 

kwalipikado bilang pangangailangang medikal, maaari kang humingi ng pangalawang 

opinyon sa iyong paggamot sa ngipin. Makipag-ugnayan sa TSC at humingi ng tulong 

para maghanap ng ibang dentista. 

https://www.denti-cal.ca.gov/Beneficiaries/Denti-Cal/Beneficiary_Flyers_Brochures/
https://www.denti-cal.ca.gov/Beneficiaries/Denti-Cal/Beneficiary_Flyers_Brochures/

Bakit hinihingi ng Denti-Cal na pumunta ako para sa eksaminasyon 

ng ngipin sa ibang dentista? 

Maaari kang makatanggap ng sulat mula sa Denti-Cal na “Abiso sa Appointment para sa 

Eksaminasyon ng Ngipin” na nagsasabi sa iyong pumunta ka sa isang appointment para 

sa eksaminasyon ng ngipin. Mangyaring subukang puntahan ito. Ginawa ang 

appointment para sa iyo upang patunayan kung ang paggamot na hiningi ng iyong 

dentista ay maaaring aprubahan para sa awtorisasyon.  

Ang appointment ay magtatagal nang humigit-kumulang 15 minuto. Hindi 

magsasagawa ng anuman sa ngipin ang nag-eeksameng dentista. Hindi mo kailangang 

magbayad para sa appointment. Sa sandaling matapos ang appointment magpapadala 

ang dentista ng ulat sa Denti-Cal. Gagamitin ang ulat bilang batayan upang ipasya kung 

dapat aprubahan o hindi aprubahan ang mga serbisyo. 

Kung hindi ka makakapunta, mangyaring tawagan ang TSC nang hindi mas matagal sa 

dalawang araw bago ang appointment. Kung hindi ka makakapunta sa appointment at 

hindi mo aabisuhan ang Denti-Cal, maaaring hindi aprubahan ang mga hinihinging 

serbisyo. 

Narito ang ilang mahalagang tip na dapat tandaan: 

 Pumunta sa takdang oras para sa iyong appointment. Kung atrasado ka ng 

dating, maaaring kailangang palitan ang iskedyul ng iyong appointment. 

 Kung ang iyong appointment ay may kinalaman sa mga pustiso, at humingi 

ang iyong dentista ng mga bagong pustiso, dalhin sa appointment ang mga 

pustiso na kasalukuyan mong ginagamit. 

 Kung tatawag ka sa TSC, banggitin ang “Screening #” na makikita sa ibabang 

kanang sulok ng sulat kapag tatawag ka. 

 Ang numero ng telepono ng opisina ay nasa sulat para sa mga direksyon 

lamang. Tawagan ang Denti-Cal TSC kung may iba pang mga tanong. 

 Hindi matatalakay ng nag-eeksameng dentista ang kanyang rekomendasyon o 

kung aaprubahan ba o hindi aaprubahan ang mga serbisyo. 

Paano kung kailangan kong kanselahin ang isang appointment sa 

dentista? 

Kung hindi ka makakapunta sa isang appointment, tawagan nang maaga ang opisina ng 

dentista nang hindi lalampas sa isang araw upang kanselahin ito o sa lalong madaling 

panahon. Matutulungan ka ng opisina ng dentista na itakda sa ibang araw ang iyong 

appointment. 

Paano kung kailangan ko ng mga serbisyo sa ngipin kapag nasa 

labas ako ng California o ng bansa? 

May mga dentista ng Medi-Cal sa ilang estado na malapit sa California border. 

Makakakuha ka ng mga saklaw na serbisyo sa ngipin mula sa sinumang dentista ng 

Medi-Cal sa mga border area na ito. 

Kailangan ng paunang awtorisasyon para sa lahat ng iba pang serbisyo sa labas ng 

estado bukod sa mga pang-emergency. Maaari mong tawagan ang TSC para sa tulong. 

Ang mga serbisyo sa ngipin na isinasagawa sa labas ng bansa ay hindi saklaw ng Medi-

Cal, maliban para sa mga serbisyong pang-emergency kung saan kailangan mong 

maospital sa Canada o Mexico. 

Halaga ng mga Serbisyo sa Ngipin 

Kailangan ko bang magbayad para sa aking pangangalaga ng 

ngipin? 

Ang mga serbisyong kasama sa saklaw ng mga benepisyo sa Medi-Cal Dental Program 

ay hindi sisingilin sa iyo maliban kung mayroon kang Medi-Cal coverage na may share 

of cost. Mababasa mo ang tungkol sa iyong share of cost sa booklet na “Aking Medi-Cal 

(Pub. 68) na natanggap mo kasama ng iyong Medi-Cal enrollment packet. Maaari mo 

ring ma-access ang booklet na ito sa: http://www.dhcs.ca.gov/Pages/myMedi-Cal.aspx  

Pagkatapos kumpirmahin ng iyong dentista na karapat-dapat ka para sa mga serbisyo 

sa ngipin sa Medi-Cal, maaari lang hingin ng dentista na bayaran mo ang anumang 

halaga ng copayment o share of cost na dapat mong bayaran para sa mga saklaw na 

serbisyo. Maaari kang singilin ng iyong dentista para sa mga serbisyo kung pipiliin 

mong magkaroon ng paggamot na hindi saklaw ng programang Medi-Cal o ikaw ay 

edad 21 o mas matanda, at gusto mo ng komprehensibong orthodontic na paggamot 

(braces). 

http://www.dhcs.ca.gov/Pages/myMedi-Cal.aspx

Ano ang Copayment? 

Ang ilang serbisyo ng Medi-Cal ay may maliit na copayment. Kokolektahin ng dentista 

ang anumang copayment sa iyong appointment. Tingnan ang mga pamantayan ng 

copayment sa ibaba. 

Mga Pamantayan ng Copayment sa Medi-Cal 

Mga Serbisyong Napapasailalim sa 

Copayment 

Bayaring 

Copay 
Mga Eksepsyon sa Bayarin 

Mga Di Pang-emergency na 

Serbisyong Ibinibigay sa isang 

Emergency Room: 

Ang isang di pang-emergency na 

serbisyo ay binibigyang-kahulugan 

bilang “anumang serbisyo na hindi 

kinakailangan para maginhawaan ang 

matinding pananakit o ang agarang 

dayagnosis at paggamot ng mga 

malubhang kondisyong medikal na 

kung hindi agad madadayagnos at 

magagamot, ay maaaring humantong 

sa kapansanan o pagkamatay.” Ang 

ganoong mga serbisyo na ibinibigay 

sa isang emergency room ay 

napapasailalim sa copayment. 

$5.00 1. Mga taong edad 18 o mas 

bata. 

2. Sinumang babaeng 

tumatanggap ng 

pangangalaga habang 

nagbubuntis at isang buwan 

kasunod ng panganganak. 

3. Mga taong nasa isang 

pasilidad pangkalusugan 

(ospital, pasilidad ng skilled 

nursing, pasilidad ng 

intermediate care) 

4. Sinumang batang nasa 

AFDC-foster care. 

5. Anumang serbisyo na ang 

bayad ng programa ay $10 

o mas mababa. 

Mga Serbisyong Pang-outpatient: 

Doktor, optometric, chiropractic, 

sikolohiya, terapiya sa pagsasalita, 

audiology, acupuncture, terapiya sa 

pamamagitan ng gawain, pambata, 

sentro ng operasyon, ospital o klinika 

pang-outpatient, terapiyang pisikal at 

dental. 

 

 

$1.00 

1. Mga taong edad 18 o mas 

bata. 

2. Sinumang babaeng 

tumatanggap ng 

pangangalaga habang 

nagbubuntis at isang buwan 

kasunod ng panganganak. 

3. Mga taong nasa isang 

pasilidad pangkalusugan 

(ospital, pasilidad ng skilled 

nursing, pasilidad ng 

Mga Pamantayan ng Copayment sa Medi-Cal 

Mga Serbisyong Napapasailalim sa 

Copayment 

Bayaring 

Copay 
Mga Eksepsyon sa Bayarin 

intermediate care) 

4. Sinumang batang nasa 

AFDC-foster care. 

5. Anumang serbisyo na ang 

bayad ng programa ay $10 

o mas mababa. 

Mga De-resetang Gamot: 

Bawat reseta o refill ng gamot. 

$1.00 Lahat ng nakalista sa itaas, at taong 

edad 65 o mas matanda. 
 

Paano kung hindi ko mabayaran ang copayment kapag pupunta ako 

sa aking appointment? 

Hindi maaaring tumanggi ang isang dentista ng Medi-Cal na gamutin ka kung hindi mo 

mababayaran ang copayment sa iyong appointment. Iba ito sa halaga ng share of cost.  

Ano ang gagawin ko kung nagbayad ako para sa isang serbisyong 

hindi ko naman kailangang bayaran? 

Tawagan ang TSC para sa tulong sa iyong sitwasyon. Kung siningil ka, o kung nagbayad 

ka para sa isang pamamaraan sa ngipin na isang benepisyo sa programang Medi-Cal 

batay sa iyong aid code, matutulungan ka naming kumuha ng refund. 

Ano ang gagawin ko kung nagbayad ako para sa isang serbisyong 

hindi ko naman kailangang bayaran? 

Tawagan ang TSC para sa tulong sa iyong partikular na sitwasyon. Kung siningil ka, o 

kung nagbayad ka para sa isang pamamaraan sa ngipin na isang benepisyo sa 

programang Medi-Cal batay sa iyong aid code, matutulungan ka naming kumuha ng 

refund.  

Paano kung makatanggap ako ng bill mula sa dentista?  

Una, dapat kang tumawag sa opisina ng iyong dentista at itanong sa kanila kung bakit 

ka nila pinadalhan ng bill. Ipaliliwanag ng opisina ng dentista ang mga sinisingil at kung 

bakit hinihingi nilang bayaran mo ito. Halimbawa, kung mayroon kang halaga ng share 

of cost, kailangan mong bayaran ang halagang iyon bago maaaring hingin ng dentista 

na bayaran ng Denti-Cal ang paggamot. O, kung makakakuha ka ng paggamot na hindi 

saklaw ng Medi-Cal o iba pang insurance, kailangan mong bayaran ang dentista para sa 

paggamot na iyon. 

Kung mayroon ka pa ring mga tanong tungkol sa sinisingil ng iyong dentista sa iyo at/o 

kung ano ang binabayaran ng Medi-Cal, tawagan ang TSC. 

Ano ang mangyayari kung mayroon akong iba pang insurance sa 

ngipin? 

Kailangang singilin ng iyong dentista ang iyong iba pang insurance sa ngipin bago 

hingin sa Denti-Cal na bayaran ang anumang paggamot. Hindi binabayaran ng Medi-

Cal Dental Program ang anumang benepisyong nakukuha mo sa pamamagitan ng iba 

pang insurance sa ngipin kabilang ang iba pang mga programa ng pamahalaan, 

TRICARE (CHAMPUS) o Bayad-Pinsala sa mga Manggagawa. Ang coverage na 

ipinagkakaloob sa ilalim ng Medi-Cal ay pangalawa sa lahat ng iba pang coverage.  

Kung mayroon kang iba pang insurance sa ngipin na hindi nagbabayad para sa isang 

serbisyo na saklaw ng Denti-Cal, o mas mababa ang binabayaran kaysa sa halagang 

binabayaran ng Denti-Cal, magpapadala ng claim ang iyong dentista sa Denti-Cal para 

sa anumang hindi nabayarang halaga. Hindi maaaring hingin ng dentista na bayaran mo 

ang anumang paggamot na saklaw ng Denti-Cal. 

Transportasyon at mga Iba pang Serbisyo 

Kung wala akong masasakyan, paano ako pupunta sa opisina ng 

dentista? 

Makakatulong ang Medi-Cal sa mga masasakyan patungo sa mga appointment sa 

doktor, kalusugan ng pag-iisip, paggamit ng substansya, o para sa ngipin kapag ang 

mga appointment na iyon ay saklaw ng Medi-Cal. Ang mga sasakyan ay alinman sa di 

medikal na transportasyon (NMT) o di pang-emergency na medikal na transportasyon 

(NEMT). Maaari mo ring gamitin ang NMT kung kailangan mong kunin ang mga de-

resetang gamot o medikal na supply o kagamitan. 

Kung maaari kang magbiyahe sa kotse, bus, train, o taxi, pero wala kang sasakyan tungo 

sa iyong appointment, maaaring ayusin ang mga serbisyo ng NMT. 

 Kung nakatala ka sa isang planong pangkalusugan sa Medi-Cal, tawagan ang 

iyong plano para sa impormasyon kung paano kukuha ng mga serbisyong NMT.  

 Kung hindi ka nakatala sa isang planong pangkalusugan sa Medi-Cal, pwede 

mong gawin ang mga sumusunod: 

o Tawagan ang opisina ng Medi-Cal sa iyong county para alamin kung 

matutulungan ka nila sa pagkuha ng masasakyang NMT.  

o Pagkalipas ng Hulyo 1, 2018, mag-aalok ang Medi-Cal ng mga provider ng 

serbisyong transportasyon na makapagbibigay ng mga masasakyang NMT. 

Kakailanganin mong makipag-ugnayan sa isang aprubadong provider para 

ayusin ang masasakyan, o maaari mong tawagan ang iyong provider sa 

kalusugan o ngipin at magtanong tungkol sa provider ng transportasyon sa 

iyong lugar. 

Nagbibigay ang Medi-Cal ng mga serbisyong NEMT sa mga karapat-dapat na 

benepisyaryo batay sa pangangailangang medikal, ayon sa ipinasya ng iyong doktor o 

dentista, sa pamamagitan ng paunang awtorisasyon. 

Kung kailangan mo ng espesyal na sasakyang pang-medikal para makapunta sa iyong 

appointment, sabihin sa iyong dentista. Makakapag-order siya ng NEMT tulad ng 

wheelchair van, litter van, ambulansya, o transportasyong panghimpapawid. Para sa 

tulong sa transportasyon, tawagan ang TSC, o makipag-ugnayan sa iyong doktor o 

dentista para tumulong sa o humingi ng NEMT mula sa iyong bahay papunta sa mga 

pagbisita sa dentista o doktor. Maaari lamang gamitin ang transportasyon para kumuha 

ng mga kinakailangang serbisyong medikal o para sa ngipin na saklaw ng Medi-Cal. 

Siguraduhing humingi ng masasakyan sa pinakamaagang panahon bago ang 

appointment. Kung madalas ang mga appointment mo, maaaring paunang humiling 

ang iyong dentista o doktor ng transportasyon para sa mga appointment sa hinaharap. 

Pumunta sa http://www.dhcs.ca.gov/Pages/myMedi-Cal.aspx para sa karagdagang 

impormasyon tungkol sa mga masasakyang inayos ng mga aprubadong provider ng 

NMT. 

 

Paano kung may diperensiya ang aking pandinig o pagsasalita? 

Kung mayroon kang mga limitasyon sa pandinig o pagsasalita, tawagan kami Lunes 

hanggang Biyernes, mula 8 a.m. at 5 p.m. sa pamamagitan ng aming linyang TTY sa 1-

800-735-2922. Sa lahat ng iba pang oras, mangyaring tawagan ang California Relay 

Service TDD/TTY sa 711 para hingin ang tulong na kailangan mo. Ang mga serbisyo sa 

pagsasalin ng American Sign Language (ASL) ay ipinagkakaloob ng batas. Kapag 

humihingi ng tulong, mangyaring ihanda ang sumusunod na impormasyon: 

 Petsa ng appointment sa dentista 

http://www.dhcs.ca.gov/Pages/myMedi-Cal.aspx

 Oras ng pagsisimula at pagtatapos ng appointment 

 Uri ng appointment (halimbawa: “appointment sa dentista, appointment para 

sa operasyon, konsultasyon, atbp.”) 

 Pangalan ng taong nangangailangan ng mga serbisyong ASL at ang kanyang 

Beneficiary ID. 

 Address ng lokasyon ng opisina at numero ng telepono 

 Pangalan ng taong tatawagan sa opisina 

Paano kung mahina ang aking paningin? 

Ang handbook na ito at iba pang mahahalagang materyales ay makukuha na nakaprint 

sa malalaking letra, sa mga format na pinalaking computer disk (CD), at audiotape para 

sa mga mahina ang paningin. Mangyaring tawagan ang TSC para sa mga alternatibong 

format, o para sa tulong sa pagbabasa sa handbook na ito o iba pang materyales ng 

Denti-Cal. 

Paano kung mayroon akong medikal na kondisyon o iba pang 

problema na dahilan para mahirapan akong kumuha ng 

pangangalaga ng ngipin? 

Tawagan ang TSC. Matutulungan ka ng mga tauhan ng TSC sa paghahanap ng dentista 

na makagagamot sa iyo. Makakatulong din sila sa pag-aayos sa iyong pangangalaga sa 

iyong medical provider, kung kinakailangan. 

Paano kung mayroon akong limitasyon sa katawan na dahilan para 

mahirapan akong pumunta sa isang dentista? 

Ginagawa namin ang lahat upang siguraduhin na ang mga opisina at pasilidad ng mga 

dentista ng Denti-Cal ay madaling mapuntahan ng mga may kapansanan. Kung wala 

kang mahanap na dentistang madaling mapuntahan, mangyaring tawagan ang TSC at 

tutulungan ka namin. 

Proseso ng Reklamo 

Ang Denti-Cal ay may mga pamamaraan para lutasin ang mga reklamo tungkol sa: 

 Mga serbisyo sa ngipin 

 Kalidad ng pangangalaga 

 Pagbabago o hindi pag-apruba sa isang kahilingan ng awtorisasyon ng 

paggamot 

 Mga iba pang aspeto ng mga serbisyong ipinagkakaloob sa ilalim ng 

Programang Denti-Cal 

Mga halimbawa ng mga reklamo: 

 Hindi ka makakuha ng serbisyo, paggamot, o gamot na kailangan mo 

 Hindi inaprubahan ang isang serbisyo bilang hindi medikal na kinakailangan 

 Matagal maghintay para sa appointment 

 Tumanggap ka ng hindi mabuting pangangalaga o hindi naging magalang ang 

pagtrato sa iyo 

 Siningil ka ng pera sa opisina ng dentista para sa isang saklaw na serbisyo sa 

ngipin 

 Pinadadalhan ka ng opisina ng iyong dentista ng bill na hindi mo dapat 

bayaran 

Ano ang pwede kong gawin kung hindi aprubahan o limitahan ng 

Denti-Cal ang isang serbisyong hiningi ng aking dentista? 

Kung hindi inaprubahan ang isang serbisyong ihiniling ng iyong dentista ng pag-

apruba, makipag-ugnayan sa iyong dentista at itanong kung pwedeng humiling ang 

dentista ng muling-ebalwasyon. 

Paano ko malalaman kung hindi inaprubahan ng Denti-Cal ang isang 

serbisyo? 

Padadalhan ka ng Denti-Cal ng Abiso sa Aksyon ng Denti-Cal kung hindi inaprubahan o 

binago ang iyong paggamot sa ngipin. Ipinaliliwanag ng abiso kung bakit hindi 

inaprubahan o binago ang hiniling na paggamot sa ngipin. Magbibigay din ang abiso 

ng impormasyon kung ano ang pwede mong gawin kung hindi ka sumasang-ayon sa 

aksyon. 

Ano ang dapat kong gawin kung mayroon akong reklamo? Paano ako 

maghahain ng pormal na reklamo? 

Maaaring mabilis na malulutas ang ilang problema sa pakikipag-usap muna sa iyong 

dentista tungkol sa problema. Kadalasan, mabilis na nalulutas ng dentista ang iyong 

reklamo. Kung hindi mo gustong makipag-usap muna sa iyong dentista o kung hindi 

malutas ng dentista ang iyong reklamo, tawagan ang TSC. Tumatanggap ang Denti-Cal 

ng mga reklamo sa telepono o sa sulat. 

Kapag tatawag ka sa TSC, ibigay sa kanila ang iyong impormasyon at ang pangalan ng 

sangkot na dentista. Ilarawan ang iyong problema, kabilang ang mga serbisyong 

sangkot at anumang aksyon o kawalan ng aksyon. Gagawin ng TSC ang lahat upang 

lutasin ang problema sa tawag na iyon. Makakatanggap ka ng follow-up na tawag kung 

hindi malulutas ng TSC ang iyong problema sa unang tawag. 

 

Kung pipiliin mong magpadala ng nakasulat na reklamo, maaari mong i-download ang 

Form ng Reklamo ng Benepisyaryo ng Medi-Cal Dental Program mula sa Denti-Cal 

website. Kumpletuhin at ibalik ang form sa Denti-Cal sa address na nakaprint sa form. 

Ipagbibigay-alam sa iyo ng Denti-Cal na natanggap na ito sa loob ng limang araw sa 

kalendaryo pagkatanggap sa form. Maaari mo ring tawagan ang TSC para itanong kung 

natanggap na ang iyong form. 

Ang isang halimbawa ng Form ng Reklamo ng Benepisyaryo ng Medi-Cal Dental 

Program ay nasa susunod na pahina. Matatagpuan din ang form sa pahina ng 

benepisyaryo ng Denti-Cal website sa: https://www.denti-cal.ca.gov/Beneficiaries/Denti-

Cal/. Ang form ay makukuha lamang sa Ingles.  

Sumusunod ang Department of Health Care Services sa mga naaangkop na batas 

Pederal sa mga karapatang sibil at hindi nagdidiskrimina batay sa lahi, kulay ng balat, 

bansang pinagmulan, edad, kapansanan, o kasarian. Ang Department of Health Care 

Services ay hindi ipinupuwera o tinatrato ang mga tao nang naiiba dahil sa lahi, kulay ng 

balat, bansang pinagmula, edad, kapansanan, o kasarian. Para alamin ang higit pa 

tungkol sa patakarang walang-diskriminasyon, mangyaring bisitahin ang website ng 

Department of Health Care Services sa: 

http://www.dhcs.ca.gov/Pages/Language_Access.aspx. 

 

 

Denti-Cal Telephone Service Center: 

1-800-322-6384 

Teletext Typewriter (TTY): 

1-800-735-2922 

https://www.denti-cal.ca.gov/Beneficiaries/Denti-Cal/
https://www.denti-cal.ca.gov/Beneficiaries/Denti-Cal/
http://www.dhcs.ca.gov/Pages/Language_Access.aspx

Ano ang mangyayari kung maghain ako ng reklamo? 

Kung maghain ka ng reklamo sa telepono at hindi nalutas ang reklamo sa tawag na 

iyon, makakatanggap ka ng follow-up na tawag para sa karagdagang tulong. Kung hindi 

malutas ang iyong reklamo sa follow-up na tawag, tutulungan ka naming i-download 

ang Form ng Reklamo ng Benepisyaryo ng Medi-Cal Dental Program mula sa Denti-Cal 

website https://www.denti-cal.ca.gov/Beneficiaries/Denti-Cal/Beneficiary_Forms/. Maaari 

rin naming ipadala sa iyo ang form sa koreo. Sa sandaling masagutan at malagdaan mo 

ang form, ipadala ito sa Denti-Cal sa address na nakaprint sa form. Ipinapakita ang isang 

halimbawa ng Form ng Reklamo sa mga pahina 21-23. 

Kung sinagutan mo ang isang nakasulat na reklamo, ipagbibigay-alam sa iyo ng Denti-

Cal na natanggap na ito sa loob ng limang araw sa kalendaryo pagkatanggap sa iyong 

Form ng Reklamo. Maaaring idulog ang nakasulat na reklamo sa isang Denti-Cal dental 

consultant, na siyang magpapasya sa susunod na hakbang. Maaari kaming: 

 Makipag-ugnayan sa iyo at/o sa dentista 

 Irekomenda ka sa isang screening na eksaminasyon sa klinika 

 Magpadala ng referral sa naaangkop na peer review body 

Padadalhan ka ng Denti-Cal ng sulat na bumubuod sa mga natuklasan at mga dahilan 

ng desisyon sa loob ng 30 araw pagkatanggap namin sa reklamo. Ang panahong 30-

araw ay maaaring patagalin sa ilang sitwasyon. Halimbawa, maaaring kailangan mo ng 

karagdagang panahon para puntahan ang iyong appointment na screening sa klinika. 

Kung hindi ko gusto ang mangyayari kapag maghahain ako ng 

reklamo, may iba pa ba akong magagawa? 

Kung hindi ka kuntento sa desisyon ng proseso ng pagrerepaso sa reklamo, maaari 

kang humingi ng State Hearing. Upang alamin ang higit pa tungkol sa mga Medi-Cal 

State Hearing, mangyaring bisitahin ang website ng Department of Health Care Services 

sa: http://www.dhcs.ca.gov/services/medi-cal/Pages/Medi-CalFairHearing.aspx. 

Proseso ng State Hearing 

Kung ang paggamot na hiniling ng iyong dentista ay hindi inaprubahan o binago, o 

hindi ka masaya sa kalutasan ng iyong reklamo tungkol sa isang hindi inaprubahang 

serbisyo, maaari kang humiling ng State Hearing sa pamamagitan ng Departamento ng 

Mga Serbisyong Panlipunan sa California (CDSS). Matutulungan ka ng opisina ng mga 

serbisyong panlipunan sa iyong county sa kahilingang ito. Mahahanap mo ang numero 

https://www.denti-cal.ca.gov/Beneficiaries/Denti-Cal/Beneficiary_Forms/
http://www.dhcs.ca.gov/services/medi-cal/Pages/Medi-CalFairHearing.aspx

ng telepono na nakalista sa iyong lokal na telephone book, sa website ng iyong county, 

o gamit ang Medi-Cal mobile app. 

Maaari mong katawanin ang iyong sarili sa State Hearing, o maaari kang katawanin ng 

isang kaibigan, abogado, o sinumang tao. Ikaw ang responsable sa paggawa ng mga 

kaayusan kung gusto mong katawanin ka ng isang tao. Upang kumuha ng libreng 

tulong ng abogado, tawagan ang Public Inquiry and Response Unit ng CDSS sa 1-800-

952-5253. Makakatulong din ang yunit na ito sa panlahat na impormasyon tungkol sa 

proseso ng State Hearing. 

Ang paghiling ng state hearing ay hindi makakaapekto sa iyong pagiging karapat-dapat 

sa mga serbisyo sa ngipin at hindi ka mamumulta para sa paghingi ng hearing. 

Pananatilihin namin ang pagkakumpidensiyal sa kabuuan ng proseso ng reklamo. 

Kailan ako hihingi ng State Hearing? 

Kung hindi ka sumasang-ayon sa natanggap mong Abiso sa Aksyon ng Denti-Cal, dapat 

mong talakayin muna ang iba’t ibang plano ng paggamot sa iyong dentista para 

makuha ang pinakamabuting pangangalagang saklaw ng programang Denti-Cal. Kung 

sumasang-ayon kayo ng iyong dentista na hindi opsyon ang ibang plano ng paggamot, 

mayroon kang 90 araw makalipas ang petsa sa abiso para humiling ng State Hearing. 

Paano ko sisimulan ang proseso? 

Maaari mong simulan ang proseso sa pagtawag sa toll-free na 1-800-952-5253. Maaari 

mong ipadala ang buong Abiso sa Aksyon ng Denti-Cal o sumulat sa: 

California Department of Social Services  

State Hearings Division 

P.O. Box 944243 MS 9-17-37  

Sacramento, CA 94244-2430 

 

Kung tumatawag o sumusulat para humiling ng State Hearing, siguraduhing isama ang 

Document Control Number (DCN), na makikita sa Abiso sa Aksyon ng Denti-Cal. 

Tinutukoy ng DCN ang Kahilingan ng Awtorisasyon ng Paggamot kung saan hindi 

inaprubahan ang mga serbisyo at tumutulong na pabilisin ang pagproseso sa iyong 

kahilingan. 

 

 

http://www.dhcs.ca.gov/med50th/Pages/Medi-Cal_App.aspx

Mga Salitang Dental at Iba pang Kahulugan 

Maraming salita ang ginagamit sa programang Denti-Cal na may espesyal o teknikal na 

kahulugan. At maaaring hindi pamilyar ang ilang salitang dental. Umaasa kaming 

makakatulong sa iyo ang mga sumusunod na kahulugan. Kung may mga tanong ka, 

tawagan ang TSC at makipag-usap sa isa sa aming mga kinatawan. 

Aid Code: Inilalarawan ang uri ng Medi-Cal coverage na hawak mo. 

Mga Apela: Isang pormal na kahilingang humihinging repasuhin ng Denti-Cal ang mga 

serbisyong hindi inaprubahan para sa ibinigay na paggamot. Ang isang apela ay 

maaaring ihain ng iyong dentista, ikaw mismo, o isang awtorisadong kinatawan. 

Awtorisasyon: Tingnan ang Paunang Awtorisasyon. 

Benepisyaryo: Isang taong karapat-dapat para sa mga benepisyo sa Medi-Cal. 

Beneficiary Identification Card (BIC): Ang card ng pagkakakilanlan na ibinibigay ng 

Department of Health Care Services sa mga benepisyaryo. Kasama sa BIC ang numero 

ng benepisyaryo at iba pang mahalagang impormasyon. 

Mga Benepisyo: Mga medikal na kinakailangang serbisyo sa ngipin na ipinagkakaloob 

ng isang dentista ng Denti-Cal na makukuha sa pamamagitan ng Medi-Cal dental 

program.  

Screening sa Klinika: Isang eksaminasyon ng dentista para magbigay ng opinyon 

tungkol sa kaangkupan ng paggamot na iminumungkahi o ibinibigay ng ibang dentista 

ng Denti-Cal. Maaaring hingin ng programang Denti-Cal ang isang screening sa klinika 

sa ilalim ng mga partikular na sitwasyon. 

Reklamo: Isang pasalita o pasulat na pagpapahayag ng pagkadiskuntento, kabilang ang 

anumang pagtatalo, kahilingan para sa rekonsiderasyon, o apela na ginawa ng isang 

benepisyaryo, o isang dentista sa ngalan ng benepisyaryo. Karaniwan, inihahain ang 

isang reklamo dahil sa mga kondisyon ng kapaligiran o tauhan kung saan ipinagkaloob 

ang serbisyo. 

Copayment: Isang maliit na bahagi ng bayad sa dentista na binabayaran ng 

benepisyaryo. 

Mga Saklaw na Serbisyo: Ang grupo ng mga pamamaraan sa ngipin na mga 

benepisyo sa programang Denti-Cal. Magbabayad lamang ang Denti-Cal para sa mga 

medikal na kinakailangang serbisyong ibinigay ng isang dentista ng Denti-Cal na mga 

benepisyo sa programang Denti-Cal. Ang mga batang wala pang 21 taon ay karapat-

dapat para sa mas maraming saklaw na serbisyo, tulad ng braces, kung medikal na 

kinakailangan. 

Espesyalista sa Ngipin: Isang dentistang nagbibigay ng espesyal na pangangalaga 

tulad ng endodontics, operasyon ng bibig, pambatang dentistriya, periodontics, at 

orthodontics (braces). 

Denti-Cal: Ang Medi-Cal dental fee-for-service program. 

Dentista ng Denti-Cal: Isang dentistang naaprubahang magbigay ng mga saklaw na 

serbisyo sa mga benepisyaryo ng Medi-Cal. 

Early and Periodic Screening, Diagnosis and Treatment Program (EPSDT): Isang 

pederal na programang nagbibigay ng pangangalagang pangkalusugan sa mga bata sa 

pamamagitan ng mga serbisyong pana-panahong screening, diagnostic at paggamot. 

Kasama ang pangangalaga ng ngipin sa programang EPSDT. 

Pagiging Karapat-dapat: Tumutukoy sa pagtugon sa mga hinihingi para makatanggap 

ng mga benepisyo sa Medi-Cal. 

Emergency na Kondisyon ng Ngipin: Isang kondisyon ng ngipin na kung walang 

agarang atensyon ay makatwirang maaasahang humantong sa panganib sa kalusugan 

ng isang tao, na nagdudulot ng matinding pananakit o nagpapahina ng pagganap. 

Endodontist: Isang espesyalista sa ngipin na limitado ang panunungkulan sa paggamot 

ng karamdaman at mga pinsala sa pulp at ugat ng ngipin. 

Early and Periodic Screening, Diagnostic and Treatment: Benepisyo para sa 

benepisyaryo ng Medi-Cal na wala pang 21 taon kapag kailangan ito upang iwasto o 

pagaanin ang mga depekto at karamdaman at kondisyon ng katawan at pag-iisip. 

Full Scope Medi-Cal: Nagbibigay ang Full Scope Medi-Cal ng mga serbisyo sa 

pangangalagang pangkalusugan sa mga taong mababa ang kinikita. Lahat ng batang 

nakatala sa Medi-Cal, mga batang nasa foster care at mga dating foster youth 

hanggang sa edad na 26, mga babaeng buntis, at mga taong bulag o may kapansanan 

ay may full scope. 

Pagkakakilanlan: Tumutukoy sa isang bagay na nagpapatunay kung sino ang isang tao, 

tulad ng lisensiya sa pagmamaneho. 

Mga Limitasyon: Tumutukoy sa bilang ng mga serbisyong pinahihintulutan, uri ng 

serbisyong pinahihintulutan, at/o ang pinaka-abot kayang serbisyong naaangkop sa 

ngipin. 

Medikal na Kinakailangan: Mga saklaw na serbisyong kinakailangan at naaangkop 

para sa paggamot ng mga ngipin, gilagid, at pansuportang istraktura at na (a) ibinibigay 

ayon sa mga pamantayan sa panunungkulang kinikilala ng mga propesyonal; (b) 

ipinapasya ng gumagamot na dentista bilang naaayon sa kondisyon ng ngipin; at (c) 

ang pinaka-angkop na uri, supply at antas ng serbisyo kapag isasaalang-alang ang mga 

posibleng panganib, benepisyo, at mga saklaw na serbisyo na mga alternatibo. 

Iba pang Coverage sa Kalusugan / Iba pang Insurance sa Kalusugan Coverage para 

sa mga serbisyong nauugnay sa ngipin na maaaring hawak mo sa ilalim ng anumang 

pribadong plano sa ngipin, anumang programa sa insurance, anumang iba pang 

programa ng Estado o pederal para sa pangangalaga ng ngipin, o sa ilalim ng iba pang 

kontraktuwal o legal na karapatan. 

Doktor na Tagaopera ng Bibig: Isang espesyalista sa ngipin na limitado ang kanyang 

panunungkulan sa pag-diagnose at paggamot sa pamamagitan ng operasyon sa mga 

karamdaman, pinsala, depormidad, depekto at hitsura ng bibig, mga panga at mukha. 

Orthodontist: Isang espesyalista sa ngipin na limitado ang kanyang panunungkulan sa 

pagpigil at paggamot ng mga problema sa paraang pagtutugma ng pang-itaas at pang-

ibabang mga ngipin sa pagkagat o pagnguya. 

Pambatang Dentista: Isang espesyalista sa ngipin na limitado ang kanyang 

panunungkulan sa paggamot ng mga bata mula pagkapanganak hanggang sa 

pagbibinata o pagdadalaga, nagbibigay ng pangunahin at kumpletong paggamot na 

pangangalaga para makaiwas sa sakit. 

Periodontist: Isang espesyalista sa ngipin na limitado ang kanyang panunungkulan sa 

paggamot ng mga karamdaman ng mga gilagid at tisyu sa paligid ng mga ngipin. 

Nauugnay sa Pagbubuntis: Ang mga serbisyong nauugnay sa pagbubuntis ay 

makukuha bago manganak mula sa araw na medikal na itinakda ang pagbubuntis at 

pagkatapos manganak hanggang sa katapusan ng buwan kung kailan matatapos ang 

60-araw na panahon pagkatapos ng pagbubuntis. Kahit ano pa ang iyong aid code at/o 

sakop ng mga benepisyo, karapat-dapat kang makatanggap ng lahat ng saklaw na 

pamamaraan sa ngipin basta’t lahat ng iba pang hinihingi at pamantayan ng 

pamamaraam ay natutugunan. 

Paunang Awtorisasyon: Kahilingan ng isang dentista na aprubahan ang mga serbisyo 

bago isagawa ang mga ito. Tumatanggap ang mga dentista ng Abiso ng Awtorisasyon 

(NOA) mula sa Denti-Cal para sa mga aprubadong serbisyo. 

Prosthodontist: Isang espesyalistang dentista na limitado ang kanyang panunungkulan 

sa pagpapalit sa nawawalang mga ngipin ng mga pustiso, bridge o iba pang pamalit. 

Provider: Isang indibidwal na dentista, Dental Hygienist sa isang Alternative Practice 

(RDHAP), dental group, dental school o dental clinic na nakatala sa programang Medi-

Cal para magbigay ng pangangalagang pangkalusugan at/o serbisyo sa ngipin sa mga 

benepisyaryo ng Medi-Cal. 

Restricted Scope: Limitado sa mga Pang-Emergency na serbisyo lamang. 

Share of Cost: Ang halagang dapat mong bayaran o pangakong babayaran bawat 

buwan para sa kalusugan o ngipin bago magsimulang magbayad ang Medi-Cal. 

Mga Hinihingi: Tumutukoy sa isang bagay na kailangan mong gawin, o mga patakaran 

na kailangan mong sundin. 

Responsibilidad: Tumutukoy sa isang bagay na dapat mong gawin, o inaasahang 

gagawin. 

State Hearing: Ang State Hearing ay isang legal na proseso na nagpapahintulot sa mga 

benepisyaryong humiling ng muling ebalwasyon ng anumang hindi inaprubahan o 

binagong Kahilingan ng Awtorisasyon ng Paggamot. Pinahihintulutan din nito ang 

benepisyaryo o dentista na humiling ng muling ebalwasyon ng kaso ng reimbursement. 

Kahilingan ng Awtorisasyon ng Paggamot: Isang kahilingang isinusumite ng dentista 

ng Denti-Cal para sa pag-apruba ng mga partikular na saklaw na serbisyo bago 

magsimula ang paggamot. Kailangan ang Kahilingan ng Awtorisasyon ng Paggamot 

para sa mga partikular na serbisyo at sa ilalim ng mga espesyal na sitwasyon. 

Mga Karapatan at Responsibilidad Mo 

Ano ang aking mga karapatan at responsibilidad sa ilalim ng 

programang Medi-Cal? 

Kapag mag-a-apply ka para sa Medi-Cal, makakakuha ka ng listahan ng iyong mga 

karapatan at responsibilidad. Kabilang dito ang pag-uulat ng mga pagbabago sa 

address, kita, o kung may magbuntis o manganak na tao. Makikita mo ang 

pinakabagong listahan ng iyong mga karapatan at responsibilidad sa ibaba: 

http://www.dhcs.ca.gov/services/medi-cal/Pages/Medi-CalFairHearing.aspx. Makikita mo 

rin ang walang-diskriminasyon na patakaran ng Department of Health Care Services sa: 

http://www.dhcs.ca.gov/Pages/Language_Access.aspx.  

May karapatan kang: 

 Matrato nang may respeto at dignidad 

 Kumuha ng mga serbisyo sa ngipin na karapat-dapat mong matanggap bilang 

benepisyo sa programang Medi-Cal ng isang nakatalang dentistang pipiliin 

mo 

 Makakuha ng mga appointment sa loob ng makatwirang panahon 

 Makibahagi sa mga pag-uusap at desisyon tungkol sa iyong mga 

pangangailangan sa pangangalaga ng ngipin, kabilang ang mga opsyon na 

naaangkop o medikal na kinakailangan 

 Mapanatiling kumpidensiyal ang iyong mga rekord ng ngipin. Ibig sabihin nito 

na hindi namin ibabahagi ang impormasyon ng pangangalaga ng iyong ngipin 

nang wala kang nakasulat na permiso o maliban kung pinahihintulutan ito ng 

batas. 

 Sabihin sa amin ang mga ikinababahala tungkol sa Denti-Cal, o tungkol sa 

mga serbisyo sa ngipin na natanggap mo 

 Kumuha ng impormasyon tungkol sa Denti-Cal, mga available na serbisyo at 

dentista 

 Tingnan ang iyong mga rekord ng ngipin. 

 Humingi ng interpreter nang wala kang babayaran 

 Gumamit ng mga interpreter na hindi mo kapamilya o kaibigan 

 Maghain ng reklamo kung hindi natutugunan ang iyong mga 

pangangailangan sa wika. 

Ang iyong mga responsibilidad ay ang: 

 Ibigay sa iyong mga dentista at sa Medi-Cal ang tamang impormasyon 

 Maintindihan ang iyong (mga) problema sa ngipin at samahan ang iyong 

dentista sa paggawa ng mga layunin ng paggamot, hangga’t maaari. 

 Palaging ipakita ang iyong Beneficiary Identification Card kapag kumukuha ng 

mga serbisyo. 

 Magtanong tungkol sa anumang kondisyon ng ngipin at siguraduhing 

malinaw sa iyo ang mga pagpapaliwanag at tagubilin 

http://www.dhcs.ca.gov/services/medi-cal/Pages/Medi-CalFairHearing.aspx
http://www.dhcs.ca.gov/Pages/Language_Access.aspx

 Magtakda at puntahan ang mga appointment sa dentista. Dapat mong sabihin 

nang maaga sa iyong dentista sa loob ng di lalampas sa dalawampu’t apat (24) 

na oras, kung kailangan mong kanselahin ang isang appointment. 

 Tulungan ang Denti-Cal na magpanatili ng tumpak at bagong mga medikal na 

rekord sa pagbibigay ng napapanahong impormasyon tungkol sa mga 

pagbabago sa address, katayuan ng pamilya at iba pang coverage sa 

pangangalagang pangkalusugan 

 Abisuhan ang Denti-Cal sa lalong madaling panahon kung magkamaling 

singilin ka ng dentista o kung mayroon kang reklamo 

 Tratuhin ang lahat ng tauhan at dentista ng Denti-Cal nang may respeto at 

paggalang.  

Mahalaga sa Amin ang Iyong Pagkapribado 

Inilalarawan ng seksyong ito kung paano tumanggap ng impormasyon tungkol sa kung 

paano maaaring magamit at maisiwalat ang medikal na impormasyon. Inilalarawan din 

nito kung paano ka magkakaroon ng access sa iyong impormasyon. 

Abiso sa mga Patakaran sa Pagkapribado 

Padadalhan ka ng Department of Health Care Services sa koreo ng Abiso sa mga 

Patakaran sa Pagkapribado bilang bahagi ng iyong Medi-Cal welcome packet. Maaari 

mo ring i-access ang kopya online sa pagpunta sa http://dhcs.ca.gov/privacyoffice. 

Inilalarawan ng abisong ito ang iyong mga karapatan sa pagkapribado at mga 

pagpipilian tungkol sa iyong impormasyon sa kalusugan. 

Paano ko makikita kung anong protektadong impormasyon sa 

kalusugan tungkol sa akin ang hawak ng Denti-Cal? 

Karapatan mong hilingin na tingnan ang iyong protektadong impormasyon sa 

kalusugan sa mga rekord na pinananatili ng Denti-Cal. May karapatan ka ring humiling 

ng kopya ng mga rekord na iyon. Maaaring singilin ka para sa halaga ng pagkopya sa 

mga rekord at selyo para sa pagpapadala. Makakatanggap ka ng sagot sa loob ng 30 

araw matapos naming matanggap ang iyong kahilingan. 

Kakailanganin mong magpadala sa amin ng photocopy ng iyong lisensya ng 

pagmamaneho sa California, DMV Identification Card, o iba pang pagkakakilanlan na 

makapagpapatunay sa iyong pagkatao. Kakailanganin mo ring magpadala ng 

dokumentong nagpapatunay ng iyong address. 

http://dhcs.ca.gov/privacyoffice

Makukuha mo ang form ng kahilingan sa pagtawag sa TSC o pagpunta online para 

sagutan at iprint ang form: 

1. Pumunta sa https://www.denti-cal.ca.gov/.  

2. Mag-click sa tab ng Mga Benepisyaryo sa taas ng webpage. 

3. Mag-click sa Denti-Cal (Fee-For-Service). 

4. Mag-click sa Mga Form. 

5. Piliin ang form para Humingi ng Personal na Impormasyon ng 

Kalusugan mula sa Denti-Cal. 

Ipadala sa koreo ang nakumpletong form kasama ang iyong pagkakakilanlan sa: 

Correspondence Specialist 

c/o Delta Dental of California 

P.O. Box 15539 

Sacramento, CA 95852-1539 

1-800-322-6384 

Tandaan: anumang pagtatangkang magkaroon 

ng  

access sa protektadong impormasyon ng 

kalusugan sa maling paraan ay napapasailalim 

sa mga legal na parusa. 

Nangangako ang Denti-Cal sa pagprotekta sa impormasyong ibinibigay mo sa amin. 

Upang mapigilan ang di-awtorisadong access o pagsisiwalat, para mapanatili ang 

katumpakan ng datos, at para masigurado ang angkop na paggamit sa impormasyon, 

naglagak ang Denti-Cal ng mga naaangkop na pisikal at pampamamahalang 

pamamaraan para pangalagaan ang impormasyong kinokolekta namin. 

http://www.denti-cal.ca.gov/

